Тема: “КОШ КАНАТЫ БЕЛӘН,

ГАИЛӘ ТАТУЛЫГЫ БЕЛӘН КӨЧЛЕ”

Максат: Гаиләнең ышанычлы һәм ныклы терәк булуын балаларга төшендерү; гаиләгә карата олы ихтирам, хөрмәт хисләре тәрбияләү; гаилә мөнәсәбәтләрен җылыту һәм ныгыту.

Хәерле көн, исәнмесез. 

Сезгә күтәренке кәеф теләп бүгенге “Кош канаты белән, гаилә татулыгы белән көчле” диеп исемләнгән очрашуыбызны башлыйбыз. 

Үзебезне уңай халәткә китерү, тынычлану өчен түгәрәк ясап бастык. Мин сезгә күз карашы белән сигнал бирәчәкмен, сез шул сигналны тоемлап үзегезнең исемегезне атарсыз һәм башкаларга елмаю бүләк итәргә тиешсез ( берничә сигнал бирелә).

Кулларны-  кулга тотынып,  түгәрәкләнеп бастык. Кулларны нык итеп кысып өскә күтәрдек һәм кояшка тартылдык. Һәрберебез күршебезнең йөрәк тибешен ишетергә тырышабыз һәм бер – беребезне тынычландырырга тырышабыз.   Әкрен генә баштагы халәткә кайтабыз. Кемнеңдер йөрәге тыныч һәм тигез, кемнеңдер еш һәм тиз тибә. Мин сездән тыныч булуыгызны үтенәм. Урыннарга утырдык, бер – беребезгә елмаю бүләк иттек. 

 Галәмдә хәтта кар бөртекләре дә бер – берсенә охшамаган. Кеше язмышлары турында сөйлисе дә юк. Һәркайсыбызның үз юлы,  үз сукмагы бар. Тик шунысы уртак: җир йөзенә без барыбыз да яратырга, бәхетебезне табарга килгәнбез; яратырга, яратылырга, оя корырга, очарга.

    Гаилә - һәр кешенең таяныр ноктасы! Сезнең карлыгачларның ничек оя коруларын, балаларын ничек үстерүләрен күргәнегез бардыр. Кошлар да ояларын парлап ясыйлар, балаларына азыкларын парлап ташыйлар. 

   Бүген безгә бик күңелле, чөнки яныбызда иң кадерле кешеләребез - әти - әниләребез. Юкка гына бүгенге очрашуыбызны “Кош канаты белән, гаилә татулыгы белән көчле” диеп атамадык. Без бүген гаиләләребезнең тату, бердәм икәнлеген  исбат итәрбез. 

 Укучылар, нәрсә ул гаилә?  (укучылар фикере тыңлана)

Ата –ана назы;

Туган йорт;

җылы учак;

әниемнең тәмле ашлары;

әтиемнең киң җилкәсе;

Әниемнең “балам” диеп дәшүе.

Ә сезнең күзлектән караганда нәрсә ул гаилә кадерле ата-аналар?

(җаваплар тыңлана).

Гаилә ул һәрбер кешене җылытып мәңге янып тора торган учак. Бу җылылык сезне бала чакта гына түгел, ә үзегез үскәч тә мәңге үзенә тартып тора торган, сезгә яшәү көче бирә торган, сезнең яшәегезне иң гүзәл бер почмагы булып калсын.
Менә бу легенданы тыңлап карагыз әле.

Борынгы Кытай дәүләтендә 100 кешедән артык искиткеч бер гаилә яшәгән. Бу гаиләдә һәрчак тынычлык, мәхәббәт һәм бер – береңә хөрмәт хакимлек иткән. Бу гаиләнең даны императорга да барып ишетелгән һәм ул гаилә белән танышырга теләп, бу гаиләгә килгән. Бу гаилә турындагы сүзләрнең һич тә арттырылмаган икәнлеген үз күзләре белән күреп ышанган патша иң өлкән гаилә башлыгыннан сораган: “Бер – берегез белән бер дә ачуланышмыйча, һәрвакыт килешеп сез ничек яши аласыз соң?” Гаилә башлыгының җавабы бик кыска булган, ул бер сүз белән генә җавап биргән. Бу нинди сүз? (Түземлелек)

2 бирем. “Нигезем – минем терәгем”.- күмәк иҗади эш.
Хәзер сезгә йорт макеты бирелә һәм сүзләр язылган карточкалар таратыла. Һәр ике команда макетта карточкаларны урнаштырып йорт төзи. Башта йортның нигезе, аннан 1 каты, аннан 2 каты төзелә. Ә түбәгә үзегез уйлап кирәкле булган сыйфатны язып куясыз. Соңыннын үз проектыгызны яклыйсыз.

Нигез: тату гаилә, сәламәтлек, шәфкатьлелек.

1 кат: алдашмау, сүзеңдә тору, ярдәмчеллек.

2 кат – яхшы уку, бердәмлек, күңелле ял.

Гаилә тоткасы әти - әни булса, балалар гаиләнең көзгесе. Шуңа күрә бер – береңне санлап, рәнҗетми, хөрмәт белән яшәргә кирәк.

Сәламәтлек нигездә урнаштырылган ни өчен?

2009 ел республикабызда спорт һәм сәламәт яшәү рәвеше буларак игълан ителде. Бүген мин  дә сезнең сәламәтлегегезгә игътибарны арттыруыгызны сорап түбәндәге тестны тәкъдим итәм. 

ТЕСТ “СИНЕҢ СӘЛАМӘТЛЕГЕҢ”

1. Минем еш кына аппетитым начар:

· әйе

· юк.

2. Берничә сәгать эшчәнлектән соң минем башым авырта башлый:

· әйе

· юк.

3. Еш кына хәлсез һәм арыган күренәм:

· әйе

· юк.

4. Минем еш кына кабатлана торган авыруларым була. Шуңа күрә мин берничә көн өйдә калырга мәҗбүрмен:

· әйе

· юк.

5. Мин спорт белән шөгыльләнмим:

· әйе

· юк.

6. Соңгы вакытта минем авырлыгым артты:

· әйе

· юк.

7. Минем еш кына башым әйләнә:

· әйе

· юк.

8. Хәзерге вакытта мин тәмәке тартам:

· әйе

· юк.

9. Балачакта мин көчле авыру кичердем:

· әйе

· юк.

10. Мин начар йоклыйм. Иртән уянгач үземне начар хис итәм:

· әйе

· юк.

Һәрбер “әйе” җавабы өчен үзегезгә 1 балл куегыз һәм балларны санагыз.

Нәтиҗәләр:

1-2 балл – Сәламәтлегегез начарлануның берничә сәбәбе булса да, сез яхшы формада. Шулай да үзегезнең сәламәтлегегезне кайгыртудан туктамагыз.

3-6 балл – Үз сәламәтлегегезгә карата булган мөнәсәбәтне нормаль диеп санап булмый. Сизелә, сез аны инде бозгансыз.

7-10 балл – Сез үзегезне ничек шул халәткә китереп җиткердегез? Сезгә кичекмәстән үзегезнең гадәтләрегезне үзгәртергә кирәк, алайса...

Бүгенге дәресебезгә нәтиҗә ясыйк. 

Ягез, уйлап карыйк әле, нинди сыйфатлар гаиләне бердәм, нык итә икән кадерле әти - әниләр?  Сезгә ярдәмгә сүзләр бирелә. Сез шул сүзләрне сайлап нурларга бергетә барырсыз.

Димәк нәтиҗә ясап шуны әйтә алабыз: гаилә ул кечерәк кенә якты кояш. Кояш булса безгә җылы, рәхәт, уңай, ул һәрвакыт үз янына тартып тора. Без барыбыз да: балалар да, әти әниләр дә, әби – бабайлар да әнә шул кояш беркайчан да сүнмәсен, һәрвакыт яктыртып, үзеннән мәхәббәт нурлары гына чәчеп, безне үз тирәсенә җыеп торсын өчен тырышырга тиешбез. Безнең сыйныфыбыз да үзе зур бер гаилә булсын. Шушы матур гаиләбез тарих битләрендә чагылыш тапсын өчен фотога төшик. 
Бердәмлек, дуслык, татулык – 

Безнең өчен кирәк һәммәсе.

Күкләр аяз булсын,

Илләр тыныч булсын,

Әнә шулар тормыш мәгьнәсе.

